
Raporti i punës janar-shtator 2019
Gjatë kësaj periudhe  nëntë mujore  kemi mbajtur takime të rregullta me  Zyrën për Azil dhe Migracion, MPB- Prishtinë, po ashtu më datën 07.09.2019 kemi mbajtur takim me qytetarët e Kosovës Lindore në restorant Bujana, me përfaqësuesit e MPB-së, ku kemi diskutuar me  qytetarët e Kosovës Lindore,  dhe i kemi  njoftuar  se me datën 03.09.2019 është nënshkruar Udhëzimi Administrativ nr. 09/2019 për Procedurat dhe Kriteret e Lëshimit të Lejes së Qëndrimit për të Huajt, ku edhe qytetarët e Kosovës Lindore bëjnë pjesë  në këtë Udhëzim Administrativ i cili udhëzim do t’ia mundësoj këtyre qytetarëve pajisjen me dokument identifikimi  të përhershëm ose të përkohshëm deri në plotësimin e kushteve për marrjen e Shtetësisë së Kosovës.
Deri më tani në zyrën tonë janë paraqitur gjithsej 547 qytetar  ndërsa deri m tani mbi 100 qytetar kanë aplikuar për letërnjoftim të përkohshëm 5 vjeçar, ndërsa 430 qytetar janë duke i kompletuar dokumentet  për me apliku për letërnjoftim nga këta  17 qytetar janë ankuar edhe pse i kanë plotësuar kushtet ja kanë refuzuar te drejtën e aplikimit për letërnjoftim të përkohshëm  sepse po ju kërkohet dëshmia e banimit 5 vjeçar  ku si dëshmi po ja kërkojnë faturat e rrymës, ku unë sipas vizitave që po i bëjë  tek qytetarët e Kosovës Lindore, një pjesë e madhe është duke jetuar me qera ose kemi raste kur këta  qytetar janë duke banuar në shtëpi me qira dhe pa pagësë.
Gjate këtij takimi ne si komunë  kemi kërkuar nga MPB, se cilat  kompetenca i kemi ne si zyre për t’ia kompletuar dokumentet këtyre qytetarëve sepse kemi menduar se nëse ne jemi kompetent për kompletimin e dokumentacionit  ta bëjmë një sportel apo zyre enkas për këta qytetar për t’ia kompletuar dokumentet mirëpo nga zyrtaret e MPB-së, kemi marre përgjigjeje se ne si komune nuk kemi të bëjmë asgjë lidhur me kompletimin e dokumenteve,  por me gjithat ne si zyre prapë se prapë i kemi nxjerr disa kritere nga Udhëzimi Administrativ për kompletimin e dokumenteve  që  së  paku po ia lehtësojmë procedurat për aplikim.
Dhe krejt  në fund kërkoj nga të gjithë qytetarët e Kosovës Lindore e sidomos studentet  që studiojnë apo konkurrojnë për regjistrim  në Universitetin “Kadri Zeka” për çfarëdo problemi apo halli që kanë në të lajmërohen në zyrën tonë.
Mekanizmit koordinues kundër dhunës në familje
Raporti pasqyron përmbledhjen e punëve të Mekanizmit Koordinues  Kundër Dhunës në Familje për periudhën janar - shtator 2019 të koordinuar nga Zyrtarja për Barazi Gjinore. 
Roli i këtij mekanizmi është fokusuar në 4 objektiva strategjike: parandalimi dhe vetëdijesimi,  mbrojtja dhe koordinimi, legjislacioni, hetimi dhe procedimi dhe rehabilitimi dhe riintegrimi.
  Në bazë të strategjisë nacionale kundër dhunës në familje, Mekanizmi Kundër Dhunës në familje në Komunën e Gjilanit ka miratuar planin e veprimit për 3 vite ku janë paraparë aktivitete, veprime, afati i zbatimit, stafi mbështetës dhe kostoja për realizimin e tyre.
Anëtarë të MKKDHF janë:
- Policia e Kosovës
- Mbrojtësi i viktimave
- Prokurori i shtetit
- Gjykata Themelore
- Qendra për Pune Sociale
- Njësia për të drejtat e njeriut
- Ministria e Punës dhe Mirëqenies Sociale
- Drejtoria për Shëndetësi
- Drejtoria e Arsimit
- Agjencia për Ndihmë juridike falas  dhe 
Partnerë mbështetës joqeveritar janë:
- Strehimorja “Liria”  
- OJQ.
Në raport janë prezantuar aktivitetet që reflektojnë angazhimin dhe rezultatet e shënuara gjatë periudhës janar – shtator 2019 të cilat janë realizuar nga Mekanizmi Koordinues Kundër Dhunës në Familje në Komunën e Gjilanit që është në përbërje prej të gjithë akterëve institucional që merren me parandalim dhe trajtim të rasteve të dhunës në familje.
Gjatë periudhës 9 mujore MKKDHF ka mbajtur 4 takime në të cilat kanë prezantuar shumica e anëtarëve ku edhe i kanë paraqitur rastet e dhunës në familje, sfidat dhe problemet që i shoqërojnë gjatë punës së tyre si dhe mundësinë për një bashkëpunim sa më të mirë ndërmjet akterëve për trajtimin e rasteve në mënyrën më të mirë dhe më të dinjitetshme.
Në bazë të të dhënave të ofruara shihet një rritje e lehtë e rasteve të dhunës në familje në Komunën e Gjilanit, ku për periudhën 9 mujore janar – shtator në Policinë e Kosovës janë paraqitur 83 raste dhe krahasuar me periudhën e njëjtë me vitin 2018 (78 raste ) këtë vit janë paraqitur 5 raste më shumë. 
Qendra për punë sociale si institucion profesional i nivelit komunal ka mandat mbrojtjen e fëmijëve dhe rasteve të nevojës sociale, në këtë kontekst edhe mbrojtjen dhe ofrimin e shërbimeve për viktimat e dhunës ne familje, në veçanti viktimave të mitura deri ne riintegrimin e tyre.
Gjatë periudhës janar-shtator 2019 numri i viktimave te dhunës që janë trajtuar në  QPS ka arritur në 76 raste, dhe atë 59 femra dhe 17 meshkuj ku krahasuar me vitin 2018  shihet se është një rënie e lehtë e rasteve viktima të dhunës në familje për 4 raste më pak që janë trajtuar nga QPS.
Qendra për mbrojtjen dhe rehabilitimin e grave dhe fëmijëve “Liria” gjatë periudhës nëntë mujore  janar – shtator  2019 ka strehuar gjithsej 51 viktima të dhunës në familje, nga to 25 të rritura dhe 26 fëmijë, krahasuar me vitin e kaluar në strehimore  numri është më i vogël për 15 raste ku në vitin 2018 numri i rasteve të strehuara në strehimore ka qenë 66.
Programi i Strehimores “Liria” fokusohet në: strehim, akomodim, rehabilitim, këshillim dhe trajnime profesionale.
Një rritje e lehtë e rasteve të paraqitura si dhunë në familje është raportuar edhe nga Prokuroria Themelore, Mbrojtësi i Viktimave dhe Ndihma Juridike Falas.
Në bashkëpunim me Koordinatorin Nacional kundër Dhunës në Familje dhe me mbështetjen e UN-women për ngritje të kapaciteteve të anëtarëve të MK gjatë vitit 2019 janar - shtator janë organizuar trajnime, tryeza etj.

